
-Хәерле дип эш башлаган халкым

Зур юлларга сәфәр чыкканда

Хәерле дип бала битен юган

Хәерле дип бәйрәм уздырган

Шуңа  аның йөзе, иман нурлы

Ә эшләре һәрчак “уң” булган

Хәерле көн дуслар! Хәерле көн!

Хәерле эш! Хәерле гамәл.

-Хәерле көн хөрмәтле кунаклар! Сезне үзебездә күрүебезгә һәм үзебезнең дә яхшы эш-гамәлләребезне тәкъдим итә алуыбызга шатбыз.Сүзебезне бөек мәгърифәтчебез Каюм Насыйриның гыйбарәле сүзләре белән әйтсәк ,кичәбез тагын да бәрәкәтлерәк булыр кебек.

- Әй угыл, яхшылыкның кадерен белмәгән кешедән ерак булуың яхшы.Берәүгә бер яхшылыгың тисә-сөйләп йөрмә, берәүдән яхшылык күрсәң-онытма.

- Әй  угыл, бер кеше сине явыз холкы белән рәнҗетсә,эчкерсезлегең белән аңа вәгазь кыйл,ягъни аннан ачу алам дип мәшәкать чикмә, борчылма.

*Мөнәҗәт

- Әй угыл,әйткән сүз аткан ук кебектер, һәрбер сүзне уйлап сөйләшергә кирәк, авызыңнан чыккан сүзне кире кайтарып алып булмас. Гөнаһлы була торып та, тәүбәгә ашыкмаган кеше-гөнаһысы кечкенә булса да зурга әйләнәдер.

- Һәр эшнең ахырын фикер кыйлып , вә уйлап эш кыйлган кеше бәла вә кайгыдан имин булыр, вә сәламәт калыр. Уйламаенча, ашыгып эш эшләгән кеше һичбер тәүбә вә үкенечкә тармый калмас.

*Җырлый Лилия Хисаметдинова.

- Әй угыл, тар  холыклы кешенең ризыгы да тар була. Киң холыклы вә сабыр булырга тырыш. Тугры сүзле кешенең матурлыгы артык булыр. Сүзендә  вә фигылендә тугры кешегә халык: ”Һай, матур кеше икән,-” дип сокланып карар.

- Әй угыл, күп телләр белү фарыздыр.Тел белү кешене яктылыкка, нурга *илтә. Сезнең игътибарыгызга Айсылу Аскарова  үзенең инглиз телендәге шигырен тәкъдим итә.Рәхим итеп тыңлагыз.

- Гакыл ияләре вә гыйлем әһле белән аралашу вә сер кыйлмак күңелләрне тергезер... Наданнар вә явызлар белән сер кыйлмак-тимерчеләр янында тормак белән бәрабәрдер: очкыннары сиңа килеп чәчрәр, шулай ук наданның  наданлыгы  әсәр итәдер...Ә акыллының синең янда булуы да сиңа иман нуры өстидер.

* Хөрмәтле кунаклар. Сезне өчен җырлый Айдар Насибуллин.

-Теткәләнә, туза бик  тиз.

Мишень бит безнең йөрәк.

Тузмас иде, бер-беребезгә

Булсак мәрхәмәтлерәк.

Елмайсак,куллар кысышсак,

Йөрешсәк әгәр күбрәк,

Булыр иде бу дөньялар

Тагы да мәхәббәтлерәк.

Җирдә күпме кешеләргә

Кирәк таяныч, терәк.

Мәрхәмәтебез белән без

Булыйк мәһабәтлерәк.

-дип без үз чыгышыбызны тәмамлыйбыз.

-Игътибарыгыз өчен рәхмәт
